
Voorwoord

Die teenwerping dat die aarde nog steeds bestaan, ondanks dat in kwade of slegte tye `n einde gevrees of voorspel was, en dat daar maar altyd rampe, oorloë, katastrofes en tekens aan die hemel was en dat die gesindheid van die mens vroeër ook nie beter was as nou nie, lei natuurlik ook daartoe dat geen geloof aan die aankondigings oor `n naby synde einde geskenk word nie.

Naas die mening dat `n einde teen God se Voorsienigheid indruis, bestaan daar ook nog die oortuiging van die "optimiste", dat die mensdom `n goudstralende toekoms op `n hoër bewussynsvlak tegemoet gaan, en dus verseker geen einde nie.

Maar die mensdom het nog steeds nie die weg na God gevind nie en Jesus word nie deur hulle erken as goddelike Verlosser nie. Dat die mensdom egter steeds meer na Satan se pype dans, word nie ingesien nie. Wel word daar beaam dat die huidige hoë tegniese ontwikkeling dit moontlik maak om op groot skaal te vernietig, valse denkbeelde te realiseer en teen die natuurlike ordening in te gaan. Maar, meen die mens, ook hier sal die "vooruitgang" van die menslike gees dit alles wel in goeie bane lei.

Egter, die openbaringe aan Bertha Dudde e.a. deur die Heer laat geen enkele onduidelikheid bestaan dat die ononderbroke reeks voorspellings oor `n einde binne afsienbare tyd, hulle vervulling sal vind.

God gaan harder "spreek", sodat die mensdom Hom wel sal moet hoor, sodat sommige Hom nog kan herken en Sy hulp inroep. Die tyd wat aan die mense gegee word om opwaarts te beweeg en hulleself positief te ontwikkel, is byna verstreke. En geseënd is die mens wat aan God toebehoort en Hom getrou bly tot die einde.

G.F.K.

Die leuengees en sy werktuie

B.D.2231 - 8 Februarie 1942 

Die leuengees beheers die wêreld en wie die wêreld en haar dinge begeer, is `n prooi van hierdie leuengees. Want slegs daar kan hy homself handhaaf, alleen daar sal hy as Heer erken word deurdat hy aanvaar word en na geluister word.

Die Gees van Waarheid daarenteen sal maar net veld wen onder die mense wat sal probeer om hulself van die wêreld en haar dinge los te maak, wie geen enkele verlange daarna sal hê nie, maar hulleself sal besighou met goddelike sake en hulle denke daarop rig, wat dink aan hulle eintlike bestemming en positief staan teenoor `n geestelike lewe. Daar is die leuengees die toegang ontsê. Want aan hierdie mense verleen God Self Sy beskerming en Hy onttrek hulle vanuit die mag van diegene wat die leuen in die wêreld bring.

Die mense wat die wêreld toegedaan is, beken daardeur dat hulle aan hom behoort wat sy mag in die wêreld het, want hulle begeer nog hulle aandeel daaraan, naamlik die onverloste materie wat nog baie van die bose geestelike bevat. En daar waar hy die wêreld heeltemal vir homself wil wen, gebruik hy elke geleentheid om die sug na materie in die mense te vergroot, om dit vir hulle as begerenswaardig voor te stel. Daarmee bedien hy homself van die leuen, want die waarheid sou die mense opheldering gegee het en hulle verlange na aardse goedere laat verloor. 

En so probeer hy elke waarheid met die leuen te vermeng, hy probeer om die mense in `n verkeerde denke binne te ly, hy probeer om hulle gees te vertroebel, dit wil sê, hulle te verstrik in die aardse hartstogte en begeertes, sodat die gees in hulle met die digste omhulsels omgeef word, en die siel geen enkele opheldering kan kry nie. En al die goddelike probeer hy om ondertoe te trek, al die edele te verstik, die waarheid te vertroebel, die liefde uit te roei, haat en onvrede te saai en die mense geleidelik so te vorm dat hulle soos hy gaan lyk, dat hulle al die eienskappe aanneem wat die bose kenmerk.

Die liefde tot die waarheid is maar by heel weinig mense aanwesig en hulle is die wat deur die wêreld verag word. Maar hulle doel is God, wat die Waarheid is en hulle probeer geestelike dinge te verkry wat vir ewig duursaam is. En dus styg hulle bo die wêreld uit en die vors van die leuen het geen invloed meer op hulle nie. 

En tog wil hy hulle nog in die noute bring en daarom vereenselwig hy homself met hulle wat ook uiterlik na die waarheid streef, dit wil sê, wat die skyn wek dat hy die waarheid soek, maar innerlik is hy die vors van die leuen toegedaan - wat homself en sy lewe liefhet en poog om dit vir homself so aangenaam moontlik te maak, wat midde in die wêreld staan en tog probeer om die verbinding met haar te verloën, wat sonder `n innerlike drang om homself van die wêreld af te keer, vir sy medemense `n onselfsugtige lewe voorspel en dus die leuen toegedaan is.

Hulle word deur die teenstander gebruik as sy werktuie, deurdat hy hulle laat spreek onder die dekmantel van die waarheid, soos wat die vors van die leuen dit wil. En so vermeng die leuen met die waarheid en die mensdom neem alles aan wat aan hulle as waarheid gesê word en wat tog die grootste onwaarheid is, want hulle het geen insig nie, omdat hulle die waarheid nie begeer nie, en die onwaarheid beantwoord meer aan hulle aardse verlange en daarom word dit sonder enige beswaar aangeneem.

Maar die Gees van Waarheid sal deurbreek, sodra die mense hulleself vrywillig van die materie afkeer, sodra hulle geestelike dinge sal begeer en hulself op God rig. En Hy sal die leuengees oorwin, want wie die waarheid insien, sal haar verdedig en probeer om haar uit te brei, en die onwaarheid sal verdring word en daarmee word hy (Satan) oorwin deur wie die leuen in die wêreld gekom het.

Amen

Liefdeloosheid. - Stryd van die wêreld teen die leer van die liefde

B.D.2445 - 10 Augustus 1942

Die gedrag van die mensdom stem nie ooreen met die leer van Jesus nie, want dit vereis werke van liefde, om vir mekaar te lewe, en verlang `n verhouding van mense met mekaar soos die van broer tot broer. Die huidige mense staan egter slegs vyandig teenoor mekaar, van buite lyk dit of hulle mekaar bystaan, maar in hulle harte is hulle steeds maar net bedag op eie voordeel; en wat die medemens beskou hom as sy teenstander, omdat hy self deur hom geskaad of benadeel voel. 

Die mensdom is heeltemal gespeen van liefde en daarom keer hulle hulleself teen die Christendom, teen die goddelike leer van die liefde, wat hulle nie meer in ag wil neem nie. Want om die liefde te beoefen, beteken vir die mense selfoorwinning, dit beteken afstand doen van die materie, `n laaste stel van eie wense en begeertes, `n opoffering van dit wat `n mens liefhet. Die eieliefde moet bestry word, die mens moet homself opvoed tot beskeidenheid om sy medemens daardeur behulpsaam te wees, dat hy aan hom sal gee waarvan hy afstand doen. Dit is `n offer wat alleen uit die liefde gebring kan word en daarom moet die liefde beoefen word. 

Maar slegs selde bring `n mens nog `n offer vir sy medemens, elkeen dink maar net aan homself en daarom vind hy die leer van Jesus lastig en is hy daarmee eens met die voornemens van die mense om dit uit te roei. Waar liefdeloosheid heers, sal die stryd teen die goddelike leer van die liefde sonder bedenkinge gevoer word.

En die liefdeloosheid is oor die hele wêreld versprei, die mense oortref mekaar in wreedheid wat hulle hulle medemense aandoen en dus is die hele wêreld skuldig aan die groot wêreldgebeure, wat alleen maar deur die liefdeloosheid van die mensdom begin is en wat steeds groter liefdeloosheid tot gevolg het en daarom die werk van die hel is, en moet as die werksaamhede van demoniese kragte aangedui word. En die mense besef nie die lae geestelike vlak waarin hulle hulself bevind nie. Hulle kyk maar net na die suiwer uiterlike uitwerking van die wêreldgebeure, egter nie na hulle eie geestestoestand, wat deur hulle groot liefdeloosheid ook vir hulle medemense aanleiding gegee het tot liefdelose handeling nie.

En solank hierdie wantoestand nie besef word nie, kan hulle ook nie opgehef word nie; solank die mens die liefdeloosheid nie as die grootste boosheid insien nie, sal hy homself ook nie inspan om binne die liefde te lewe nie, dit wil sê, om aan die medemens sulke boosheid aan te doen nie. En dus sal hy ook nie die leer van Jesus goedkeur nie, hy sal afwysend daarteenoor staan, omdat die naleef daarvan geen voordeel, aards gesien, vir hom oplewer nie,. Maar sy handeling sal ook dienooreenkomstig wees, weer sal die liefde verdring word en die gevolg daarvan sal slegs weer groter liefdeloosheid bring. Die een mens sal die vernietiging van die ander een nastreef, hy sal geen remming ken nie, hy sal nie meer in staat wees om reg van onreg te onderskei nie en daarom homself in hardheid en wreedheid oortref, en alle liefde sal verkoel en die geestelike dieptepunt sal sak tot die uiterste. En `n wêreld sonder liefde kan nie bestaan nie, sy is oorgelewer aan haar ondergang en saam met haar alles wat nie poog om hulleself te verlos deur die liefde nie.

Amen 

Sedeloosheid - Ongeskrewe wette

B.D.2461 -30 Augustus 1942 

`n Algemene sedeloosheid begelei die tyd van die liefdeloosheid van die mense, en ook dit is `n teken van geestelike verval, dat die mens geen enkel respek meer het vir die fynere gevoelens van sy medemens nie en hulleself dus gladnie teen mekaar inhou nie. En `n geslag wat sonder sedes en sonder hoë moraal is, sal sy ondergang tegemoetgaan.

Dit is weliswaar onbegryplik vir die mense, aangesien hulle ingetoënheid slegs as menslike bysaak beskou word en hulle vind dat `n uitleef van alle drifte by die tyd hoort. En hulle word in hierdie mening versterk deur die totaal valse opvatting dat die sedelike wette die mens maar net hinder om homself uit te leef en daarom moet dit afgeskaf word.

Nooit of te nimmer sal `n volk, wat vir homself heeltemal geen wette as riglyne wil maak, bly bestaan nie, wette wat die mense tot `n sedelike halt toeroep om hulle lewe binne die raamwerk van `n sekere maatskaplike ordening te laat lei. Dit is ongeskrewe wette wat egter tot nou toe deur die mense aanvaar was, omdat hulle sowel die noodsaak asook die seën van sulke wette ingesien het en hulleself terwille van die menslike ordening sonder teenspraak daarvolgens gerig het. 

Hierdie wette raak steeds meer in die vergetelheid, oftewel word dit opsetlik deur die mense verwerp, omdat dit hinderlik sou wees vir die uitleef van die instinktiewe drifte. En daarin is daar duidelik `n agteruitgang van die geestelike ontwikkeling te herken, want hoe meer die mens op sy instinkte gerig is, des te minder is hy gerig op God, hy begeer die wêreld, dit wil sê alles wat aan die liggaam welbehae verskaf, en laat vanweë die liggaamlike, alles ten opsigte van die medemens buite rekening.  

En die gevolg daarvan is dat die mens `n prooi word van geestelike kragte wat `n lewe van ongeremde genot op aarde gelei het, wat hulle begeertes eerste gestel het en dus `n sondige lewe gely het. Hierdie geestelike kragte het groot invloed op die mense en hulle gebruik die mense op so `n wyse dat die mens steeds minder ag slaan op die ongeskrewe wette, dat hy homself sonder nadenke aan `n ligsinnige lewenswandel oorgee, dat daar vir hom ook geen grense meer bestaan nie en slegs dan voldoen dit aan sy begerigheid. Vir die geestelike ontwikkeling is so `n instelling, ten opsigte van die vreugde van die wêreld, nooit bevorderlik nie, want wat die liggaam verlang, sal steeds tot nadeel van die siel wees. 

Tewens sal `n geestelike strewe egter bespot en belaglik gemaak word, en dit weer, sonder enige aarseling, omdat die mense die gevoel vir fatsoenlikheid en goeie sedes verloor het. Dus word die mening van die enkeling ook nie geag nie, maar veeleer beskou as die van `n teëparty en daarom verwerp, dikwels op skaamtelose wyse. Want sedeloosheid en geestelike verval gaan hand aan hand. 

Die mense spreek wel van vooruitstrewendheid, maar hulle het dit minder as ooit. Hulle spreek van geestelike vooruitgang en tog is hulle ver agtergeblewe, want daaronder verstaan hulle nie die vooruitgang van die siel nie, maar alleen `n misvormde denke, wat die moeite werd lyk om na te streef. Hulle probeer om `n nuwe moraal op te bou, wat `n ligsinnige lewenswandel in die hand werk, en streef daarna om dit as ideaal voor te stel. En dus sal daar nuwe wette afgekondig word en ou wette ongedaan gemaak word en in ooreenstemming hiermee sal die mensdom ook verander en elke norm verloor vir `n deugsame Godgevallige lewe, wat aan die mens `n vooruitgang van die siel moet oplewer.  

Amen

Die mens van die teenwoordige tyd. - Bekwaamhede

B.D.2514 - 16 Oktober 1942

Daar is geen tydperk waarin gewag gemaak kan word van sulke hoë ontwikkelde wesens as die huidige nie, en tog word hierdie hoër ontwikkeling in `n verkeerde rigting gebruik. Die huidige mens het deur ontelbare ontwikkelingstadia heengegaan en het nou in die laaste stadium (as mens) baie kapasiteite wat hy met die grootste sukses kan gebruik. Een van hierdie bekwaamhede is dat hy homself (dit is moontlik) kan verplaas na `n boaardse toestand.

Wie hierdie geskiktheid vir homself eie gemaak het, kan al van `n toestand van aansienlike rypheid praat, want hy leef nou ook in `n ander ryk, maar hy neem die indrukke uit daardie ryk nie op die aarde op nie, omdat slegs die gees hierdie indrukke in homself kan opneem en dit alleen dan deurgee, wanneer daaraan beantwoord word deur die siel van die mens wat gevorm is sodat sy die belewenisse in die geestelike ryk kan begryp en sy dus nou daaroor geleer kan word. Hoe meer die siel nou deur die gees daarna verlang om in haarself `n bepaalde antwoord te verkry, des te meer kom dit nou ook na haar toe. En daarom sou die mensdom waarlik op `n hoë geestelike vlak kon staan, wanneer sy vir haarself alles tot nut kon maak, wat haar in haar aardse lewe ter beskikking staan.  

Maar die mense stel hulleself heeltemal daarmee tevrede dat hulle aardse lewe hulle volledig in beslag neem, maar aan hulle geestelike toestand dink hulle nie. En bygevolg nader hulle in hulle diepste wese weer die toestand uit die tyd voordat hulle mens was, waar hulle geen ag slaan op hulle siel nie, maar slegs die lewe van diere lei, waarin elke positiewe ontwikkeling uitgesluit was. Hulle lewe hulle aardse lewe nie meer bewustelik nie, - hulle word ook gedryf, en wel deur geestelike kragte wat die positiewe ontwikkeling van die geestelike wil teengaan. En dus nader hulle weer die toestand uit die tyd voor hulle menswees, maar nou is hulle volledig verantwoordelik vir dit wat hulle doen, omdat die vrye wil en die verstand deur God aan hulle gegee word, wat hulle moet gebruik vir hulle positiewe ontwikkeling.

Amen

Haat en die uitwerking daarvan

B.D.2810 -12 Julie 1943  

Die demoon van haat vergiftig die hele wêreld. En die mense maak hulself afhanklik van hom. Haat verwoes egter, terwyl die liefde opbou, en die werk van verwoesting sal op aarde `n steeds groter omvang aanneem, hoe meer die demoon van haat homself onder die mensdom uitleef. God se werk van vernietiging sal ook geen einde aan hierdie haat maak nie, maar net afsonderlike mense tot besinning laat kom en hy sal nou insien deur wie hy homself laat oorheers het. Terwille van hierdie weinige openbaar God Homself en toon Hy Sy Mag en Krag. Maar die meerderheid leef verder in haat en probeer veld te wen met middele wat deur haat voortgebring word en wat haat steeds hoër laat opvlam. Want haat is `n verergerde liefdeloosheid, haat is die mees verskriklike eienskap, omdat dit `n ontsettende verwoestende uitwerking het, nie alleen aards nie, maar ook geestelik. Want elke edele drang word daardeur vernietig of baie erg in gevaar gebring. 

Die mens wat in haat leef, word deur die demone rondgegooi, sy strewe om opwaarts te gaan, is voortdurend in gevaar, omdat hy steeds weer teruggegooi word, sodra hy homself deur haat laat meesleep, want hy begeef homself steeds weer in die mag van diegene wat maar net probeer om haat en liefdeloosheid oor te dra op die mense. En sy mag oor so `n mens is groot. En dan des te groter, indien die hele mensdom in haat leef. Dit moet `n geestelike agteruitgang beteken, wat `n angswekkende uitwerking sal hê in soverre die mense gewillig verrig wat hulle nou deur die haat vervulde mag wat teen God werk, opgedra word - dat hulle alle besit verwoes om die medemens skade toe te bring . 

Dit kom daarop neer dat die teenstander van God die geeste wat deur God in die skepping verban is, daaruit wil bevry. Daarom is al sy denke en strewe maar net daarop gerig om dit te verwoes wat deur God se Wil ontstaan het. Maar sy wil en sy mag kan homself nie Heer maak van die werke van die skepping nie en daarom probeer hy om sy wil op die mense oor te dra. Hy saai haat in hulle en beweeg hulle daartoe om dit uit te voer wat vir hom onmoontlik is; naamlik om die skepping te verwoes. Dus maak hy die mense wat aan hom gebind is, tot sy handlangers, hy lê duiwelse gedagtes in hulle, hy wakker die haat in hulle aan en hy steek hulle dus op om die grootste skade vir mekaar te berokken. Die mense voer dit, wat die grootste vyand van hulle siele hulle ingee, gewillig uit. Hulle dade bring steeds nuwe haat voor en die haat steeds nuwe dade van vernietiging. So `n vergiftigde mensdom gaan steeds meer haar ondergang tegemoet, want sy vind moeilik die weg terug om werke van liefde te verrig.

AMEN

Die loop van die wêreldgebeure stem ooreen met die ontwikkeling

B.D.3793 - 7 Junie 1946 

Ooreenkomstig die geestelike ontwikkeling het die wêreldgebeure ook sy verloop, dus sal die chaos ook steeds groter word, omdat die mensdom voortdurend agteruitgaan in haar ontwikkeling. Want sy verwyder haarself steeds meer van die liefdespool en stuur na die teenpool, wat heeltemal sonder enige liefde is. En dit moet sy aardse uitwerking in volslae wanorde hê en dus vir die mense `n onverdraaglike bestaan, - in aardse nood, in die ontbreking van insig, in dwaling, verkeerde denke en handeling en uiteindelik in die algehele ondergang, omdat daar in so `n wanorde niks vir ewig kan bestaan nie.  

En dus gaan die mensdom haar geestelike en liggaamlike ondergang tegemoet; en dit is die einde.

Waar daar nog `n positiewe ontwikkeling op die spel is, sal die staat van wanorde ook nie in der mate aangetref word nie, dog die lewe van die enkeling sal ook volgens die algehele toestand op aarde aangepas wees, slegs meer verdraaglik, omdat hy aan God vashou en `n beroep doen op Sy hulp. Maar wêrelds gesien voeg die een gebeurtenis homself by die ander, steeds beantwoord dit aan die ontwikkelingsgraad van die mense en aangesien hierdie ontwikkeling dus `n gedurige agteruitgang vertoon, volg `n growwer vorm van liefdeloosheid ook steeds mekaar op, dit wil sê, aardse maatreëls en besluite veroorsaak steeds meer onheil vir die mense, die leed en die nood word steeds groter, want die mensdom leef sonder God en kan daarom ook maar net sulke planne ten uitvoer bring, wat God se teenstander hulle voorhou. 

En daarom sal daar wêrelds geen verbetering te verwagte wees nie, want waar `n verbetering nagestreef word, moet die liefde die oorhand hê, maar dit is verkoel en die liefdeloosheid bring maar net dit voor wat teen God gerig is. En waar `n verbetering te siene is, is dit slegs ten koste van die medemense, wat daardeur in `n nog groter teenspoed gestort word.

Die aktiwiteite van die Satan gedurende die eindtyd sal gereeld duidelik sigbaar en herkenbaar wees vir almal wat dit wil sien. En die tydstip kom steeds nader waarin sy mag vir `n lang tyd gebreek gaan word. Tevore het God hom egter die volledige vryheid gelaat, want die wil van die mense was op hom gerig en het selfs sy krag op aarde vergroot. En slegs die mense wat met vrye wil die verbinding met God nastreef, kan hulleself van sy mag onttrek, omdat hulle met God se Krag vervul is en die werksaamhede van kragte wat aan God vyandiggesind is, duidelik herken. Maar alle mense kan deur die wêreldgebeure ook vir hom herken wat sonder liefde is, en deur ernstig te wil, kan hulle hulself van hom losmaak. Want God het die wet van die liefde in die hart van elke mens gelê en die mense verstand gegee om duidelik te kan insien, sodra daar teen hierdie goddelike wet gesondig word.

En daarom laat Hy ook die groot wêreldgebeure so verloop, dat die mense hulle oë kan oopmaak wanneer hulle wil sien. En dit lê by hulleself, om uit te kom hetsy ten goede of ten kwade, vir werke van liefde of vir dade van liefdeloosheid, want daarby passend sal ook weer sy aardse lewe meer of minder in die ordening verkeer en sal ook die graad van sy insig wees. En ook die laaste einde sal nie vir hom onverwags kom nie, wanneer hy op die tekens sal let en die wêreldgebeure, wat beantwoord aan die wil van die mensdom, sy loop sal neem.

 AMEN

`n Aanwysing op die einde. - Natuurgebeure

B.D.4094 -31 Julie 1947 

Nog net `n kort tydspan moet nog verbygaan tot aan die einde van hierdie wêreld. En in hierdie kort tyd sal Ek alle middele aanwend om u daartoe te bring om u siel te omvorm. Ek laat My deur die mense hoor, nog voor die laaste oordeel verwag word. Dus sal u mense eers hierdie uiting van My moet tegemoet sien, voordat u rekening hou met die einde. Maar dit sal baie vinnig volg op die voorafgaande. 

Steeds weer moet Ek dieselfde vir u aankondig, anders skenk u te weinig geloof aan My woorde; steeds weer moet Ek u daarop wys, omdat u mense tans te min geestelik ingestel is, dus ook woorde wat u van bo aangebied word nie veel anders beoordeel as uitsprake van mense nie, ja eerder met hierdie laasgenoemde instem en aandag daaraan skenk, as onderrigting waarvan die inhoud maar net u siel pas. Wat moet Ek dus doen om dit wat noodsaaklik vir u sieleheil is, nadruklik vir u voor oë te hou.

Wanneer My woord nie vermag om u oor te haal om `n begin te maak met die arbeid aan u siel nie, dan moet My stem harder klink, sodat u sal skrik en na My sal roep in u angs en in die nood wat u sal oorval in die aangesig van die einde. En op hierdie gebeurtenis, wat homself in die natuur afspeel, wys Ek vir u met alle aandrang, al verleen die gebeure tog net aan My woord die bevestiging van sy egtheid, wat meestal deur die mense in twyfel getrek word.

Maar voor dit wil Ek al inwerk op die harte van die mense wat ontvanklik sal wees vir My Liefde en barmhartigheid, wat My woord as teken van Liefde en barmhartigheid herken en dit daarom met vreugde en dank sal aanneem. Hulle sal `n tweevoudige seën behaal uit die laaste teken wat sal vermaan en waarsku. Hulle sal self uitermate versterk word in die geloof en daardeur ywerig en oortuigend opkom vir My woord en met sukses kan deelneem aan die verlossingswerk van Jesus. Want nou sal die oë van alle gelowiges gerig wees op die einde, wat hulle vol oortuiging verwag en daarom sal hulle ook vasstaan in watter stryd dan ookal teen My, My woord en My ryk.

Dit wil Ek bereik deur My herhaalde aankondigings voor die tyd: dat alle mense nog `n laaste teken van My Liefde en medelye toekom, ofskoon dit as sodanig maar selde herken word. Maar vir myne is dit begryplik dat en waarom Ek uit die hoogte tot die mense sal spreek en daarom reken hulle elke dag daarop dat Ek My Stem sal laat klink. Maar Ek het My onveranderlike plan en Ek sal spreek wanneer die tyd aangebreek het, wanneer u My die allerminste sal verwag, wanneer u dink dat Ek passief is, wanneer `n aardse nood skynbaar afgewend sal wees. Maar wat voorspel is in woord en geskrif, sal vervul word. Ek laat `n natuurgebeurtenis van ongehoorde grootte en uitgebreidheid homself afspeel, wat ontelbare menselewens sal kos.  

En tog is dit slegs `n klein voorteken van die verwoesting op die laaste dag; Ek laat My nou nie sigbaar uit nie, terwyl Ek kort voor die einde Self sal kom om myne gelukkig te maak en om hulle na My toe te roep in My ryk. Wie egter die natuurkatastrofe wat eers daar was, oorleef het, sal `n oortuigende geloof verwerf, as hy, wat dit aanbetref, erns het. En dit is My bedoeling, dat `n diep gelowige mens nou teenoor sy medemense alles sal uitdra en verdedig wat op die laaste einde betrekking het. Want dit sal nie lank op homself laat wag nie.

Wanneer My stem van bo gehoor sal word, gaan u die einde met rasse skrede tegemoet. Vir baie sal die laaste lewensuur weliswaar al geslaan het, met die uitbreek van die voorafgenoemde natuurkatastrofe, wat ontelbare menselewens sal eis, maar terwille van die oorlewendes kondig Ek dit aan, want hulle sal hiermee voordeel kry vir hulle siele, hulle sal leer om te glo en My as hulle Skepper en Behoeder, as Vader en goddelike Vriend leer ken, hulle sal uit eie aandrang na My roep en as hulle My duidelike hulp ondervind het, na My toe kom. Hulle sal, nadat hulle My herken het, probeer om My met `n liefdevolle hart vir hulleself te wen en My Wil tot hulle eie maak, hulle sal My, nadat hulle My gevind het, nie meer opgee nie, inteendeel aan My getrou bly tot aan die einde toe.

En daarom laat Ek toe dat die aarde gedeeltelik getref word deur `n uitermate groot storm van verwoesting, sodat die denke van hulle wat oorleef, verander sal word en dat hulle hulleself sal rig op My, wat na My skepsele verlang wat nog ver van My af staan en tog My Liefde besit, omdat hulle eenmaal van My uitgegaan het en weer na My toe moet terugkeer. Want My Liefde verminder nie, My Liefde hou nooit op nie, ewig geld Sy vir die wat deur My geskape is, selfs wanneer hulle nog nie die weg na My gevind het nie. Dan wys Ek hulle steeds weer die weg en bied My Self aan as Leier aan diegene wat hulleself aan My hoede toevertrou en My wil volg, sodat hulle eenmaal hulle doel bereik, sodat hulle ewig met My verenig kan wees, soos wat dit in die allereerste begin hulle roeping was.

AMEN

Die hand oor hand toename van die sonde

B.D.4853 - 7 Maart 1950 

Die sonde sal hand oor hand toeneem en die mense sal sonder `n verantwoordelikheidsgevoel los lewe in genot en sonde, want die Satan regeer die wêreld en die mense is aan hom gebind. En gewilliglik gee hulle gevolg aan sy influistering, swak en sonder weerstand beswyk hulle vir sy versoekinge, hulle vervul die begeertes van die liggaam en vir niks het hulle `n afsku nie, die sonde lok hulle en so sink die mense weg in hulle verderf. Hulle gaan hulle einde tegemoet.

Wie op die gedragsgang van die mense let, sal ook weet watter uur geslaan het, dat die aarde ryp is vir die ondergang en dat die mense die doel van hulle lewe vergeet het en dus voor die afgrond staan. Die Satan het hulle volkome in sy mag en hulle bied geen weerstand meer teen hom nie, hulle erken hom as hulle Heer en doen wat hy van hulle verlang. In hierdie sonde sal die mense verstik, in hierdie sonde sal hulle ondergaan, want te midde van die genietinge van hulle lewe sal hulle hulle einde vind soos wat daar geskryf staan.

En daarom roep Ek die mense toe: U sal almal eendag verantwoording moet doen vir u denke en handelinge en sprake, u sal almal geoordeel word volgens u wil en u dade. Val nie in die sonde nie, hou u rein en verafsku die kwade, sodat die sonde nie u verderf word nie, sodat sy u nie in die afgrond intrek nie. Stomp die "vermaner" in u nie af nie, luister na die stem van die gewete wat u waarsku vir elke slegte gedagte en elke slegte handeling. Let op sy stem en gee gevolg daaraan, stap nie ligtelik oor die sonde heen nie, maar dink aan Diegene wie u eenmaal sal oordeel, Wie regverdig is en elke sonde straf omdat sonde versoening vereis.

Laat u nie verlok word deur die prikkelinge van die wêreld nie en vervul nie elke verlange van u liggaam nie, want dit verlei u tot sonde. Hou u rein en dink daaraan dat u uself nie voor My oë staande sal kan hou indien u in sonde val en dit nie verafsku nie.

Bevry u van die ‘Satan’, wat u verlei as u hom geen weerstand bied nie. Die sonde het groot mag oor u en daarom moet u uself behoed daarvoor, want daardeur verkoop u uself aan My teenstander en verwyder u uself van My en dit beteken ewige verderf vir u.

Amen

`n Aanwysing op die nabye einde. Die jongste dag

B.D.5150 - 26 Junie 1951

U almal sal My barmhartigheid ondervind en in die laaste tyd duidelik gewys word op die einde, deurdat u baie veranderinge rondom u sal kan waarneem; die vergaan van aardse goedere, die plotseling sterwe van u medemense, wat midde in hulle lewens weggeruk sal word, vreemde veranderinge in die natuur en alles ooreenstemmend met ou profesieë, wat Ek deur sieners en profete maar steeds weer aan die mense laat toekom om hulle op hierdie laaste tydperk opmerksaam te maak.  

U mense word slegs aangespoor om na te dink en die vraag wat aan u voorgelê word, is watter lot u tegemoet gaan. Sowel aards as geestelik sal `n onrus u oorval, want die aardse gebeurtenisse sal u beangs maak en sal ook aanleiding gee tot geestelike gedagtes, omdat u mense onbewustelik voel dat u nog erg gebrekkig daarmee gesteld is. Al die aardse gebeure sou u nie laat skrik het, as u die ordening in geestelike opsig in stand gehou het nie, maar u soek in die aardse `n vervanging vir die geestelike en aangesien dit nou eers onseker vir u voorkom, word u gedagtes tog op die vraag gerig: Hoe sal ek myself staande hou wanneer alles ten einde geloop het? 

En hierdie vraag moet in u opkom, daarom laat Ek soveel nood oor die mense kom, want daar bly nie veel meer tyd vir u oor nie, maar tog nog genoeg as u ernstig wil verander. Dit is alles barmhartigheidsmiddele van die noodlot wat u nog slaan voor die einde, ook wanneer u nie as sodanig wil luister nie, maar dit kan u nog tot besinning bring, hoe armsalig dit ookal met u gestel is, in geval u plotseling weggeroep word van hierdie wêreld. 

Let op alle gebeurtenisse om u heen, hou oë en ore oop en laat aan uself sien dat daar nog `n vonkie verantwoordelikheidsgevoel in u aanwesig is, wees nie onverskillig nie, keer in u binnenste en beskou in stilte u eintlike waarde, wanneer u vir My verantwoording moet doen op die jongste dag. Want die jongste dag is vir elkeen die dag van sy liggaamlike dood, wat vir u almal nader is as wat u vermoed en enkele nog vinniger sal oorval, want vir u almal is daar nog veel te wagte.

Die dood van die liggaam kan u nie teengaan wanneer u uur gekom het nie, maar die dood van die siel kan u afweer, ja, u kan die siel die ware lewe gee, wat ewig duur, wat nooit meer van u afgeneem kan word, wanneer die lewe van die gees eenmaal in haar ontwaak het nie. Daarom hou Ek die liggaamlike dood vir u so gereeld voor oë, daarom gewaar u hom so gereeld om u heen, u sien alles vergaan wat vir u waardevol was en vreugde verskaf het, u sien liewe mense heengaan na waar geen terugkeer meer te verwag is nie. Dit alles laat Ek vir u sien, sodat u tot nadenke gestem word oor u eie ek, sodat u goed rekenskap kan gee wat u wel gesien het, om vir u `n ewige lewe te verseker, wanneer die liggaam sterf en daar niks meer op aarde agterbly nie. 

En as u daaroor sal nadink en slegs `n bietjie gehoor skenk aan die stem binne-in u, het u `n barmhartigheidsmiddel benut, want op geen ander manier kan Ek u bystaan nie. Alles wat van My af kom, moet uitsien asof dit vanuit uself gekom het, dan eers sal u dit aanneem. U sal nog gereeld aanleiding hê om daaroor na te dink en altyd moet u daaraan dink dat die laaste tyd buitengewone verskynsels met homself sal meebring, sodat net die wat nog `n goeie wil sal hê, dit nog binne `n kort tyd sal kan bereik, waar hulle in andere omstandighede baie tyd tot hulle beskikking gehad het.

Maar dit gaan met rasse skrede na die einde toe en Ek wil nog baie (vir My) wen, voordat die einde kom. Daarom word My barmhartigheid onophoudelik aan u uitgedeel, wie dit besef en die barmhartigheidsmiddele benut, sal nie verlore gaan op die jongste dag nie, al mag dit vir hom plotseling kom of eers aan die einde. Hy sal hom nie hoef te vrees nie, omdat My barmhartigheid hom gered het van die geestelike dood. 

Amen

Die hand oor hand toeneem van die sonde – Geloofstryd - Einde

B.D.5860 - 23 Januarie 1954

Wanneer die sonde sterk sal toeneem, wanneer daar onder die mense geen geloof meer sal wees aan God se Geregtigheid nie, wanneer die mense hulleself onverantwoordelik sal uitleef en hulle drifte die vrye loop laat neem, wanneer daar geen liefde meer onder die mense sal wees nie, wanneer al hulle begeertes maar net uitgaan na die wêreld en haar dinge, dan het die einde gekom en sal die Skrif vervul word, en die voorspellings van die profete, wat in opdrag van God die einde van alle tye aangekondig het, sal bewaarheid word.  

En wanneer u mense om u sal heenkyk, wanneer u met oop oë op alles let wat daar op aarde gebeur, dan sal u, wat van goeie wil is, besef in watter uur u leef. U sal insien dat dit alles tekens van die nabye einde is, dat die mensdom self die einde na hulle toe trek, omdat hulle in sonde leef en omdat hulle hul God nie meer ag nie. 

Tog sal daar mense wees wat nie heeltemal verdorwe sal wees nie, wat nog nie heeltemal aan die teenstander van God behoort nie, wat egter ook geen geloof het nie en daarom onnadenkend voortleef - maar hoe nader dit aan die einde kom, sal daar ook van hierdie mense steeds minder verwag kan word. Deels sal hulle wegsink en in die mag van die teenstander van God raak en deels sal hulle weggeroep word uit die lewe na die hiernamaals. En die verdorwe en sataniese mense sal toeneem en slegs `n klein aantal sal God getrou bly en so lewe op aarde soos wat Sy Wil vereis. En hulle sal baie ly onder die eersgenoemdes, want hulle sal gehaat en vervolg word terwille van hulle geloof. En sodra daar openlik opgetree sal word teen almal wat hulself uitspreek vir God, vir Jesus Christus, staan u, mense kort voor die einde.

Ook dit is vir u mense al baie lank tevore aangekondig, dat u uself sal moet verantwoord en voor die regters gelei sal word terwille van die Naam Jesus. En sodra elke geestelike strewe vyandig bejeën sal word, sodra God se dienaars op aarde verhinder sal word in hulle arbeid vir die ryk van God, sodra hulle gehoon en belaglik gemaak sal word vanweë hulle geloof, dan het tyd ook reeds gekom waarin die sataniese kragte werksaam sal wees, die wie aan die einde tekere sal gaan teen alles gaan wat op God gerig sal wees.

En al die swakkes, nog nie heeltemal bose, sal weggeroep word vanaf die aarde, sodat hulle nie heeltemal in die hande van God se teenstander sal val nie, wanneer die laaste dae sal aanbreek, waarin op so `n manier teen die gelowiges opgetree gaan word, dat slegs die sterkes in die geloof, mense wat heeltemal op God vertrou, sal standhou, omdat hulle geloof hulle krag sal gee en omdat God hulle sigbaar sal bystaan vanweë hulle geloof. En dan sal die werksaamhede van die Satan ook duidelik word, want hy sal homself beliggaam in alle mense wat aan hom behoort deur hulle gesindheid. En elkeen van hulle sal werke verrig wat om vergelding sal roep. En hierdie vergelding sal kom, hierdie dag sal aanbreek, waarop aan al sy doen en late `n einde gestel is, waarop God se regverdigheid tevoorskyn sal kom en die werke van elke mens geopenbaar sal word. Die dag van regspraak sal kom, soos wat daar geskryf staan, waarop elkeen die loon sal ontvang wat hy verdien het, waarmee God se woord vervul sal word, omdat dit die ewige waarheid is.

Amen

Aandag op die wêreldgebeure

B.D.6346 - 3 September 1955 

U mense laat die wêreldgebeure veel meer indruk op u maak as wat vir u goed is, want al u denke, u verwagtinge en begeertes is daarop gerig en u vind geen tyd vir ure van rustige besinning nie, wat u self moet aanpak, sodat u aandag kan skenk aan die verloop van u eie ontwikkeling. Alles sal vir elke afsonderlike mens tot tevredenheid opgelos word, as hy sy eie vorming op die voorgrond sou wil stel en oortuigend sou wil glo dat die wêreldgebeure ook Self deur My gestuur word - maar steeds in ooreenstemming met die wil van die mense en hulle geestelike gesteldheid. 

Wat u mense as die vernaamste beskou, is steeds net die gevolg van u geestelike onverskilligheid - dit is die gevolg van die lae geestelike vlak van die mense. Want hierdie onverskilligheid bepaal dat die menslike wil liefdeloos optree teen die mensdom, soos wat dit egter ook die grondslag lê vir duidelike onheil en dus ook verontrustende wêreldgebeure, waardeur die mensdom wakker geskud moet word en aangespoor moet word om te streef na bo.

As die mense maar `n bietjie meer op hulle geestelike welsyn bedag sou wees, dan sou ook aards alles weer geordend word, die mense moet hulleself nie so laat verontrus deur die handeling van `n enkeling nie, want hulle sou dan alles aan My kon voorlê en `n verandering aan My oorlaat. En dit sou werklik nie nadelig vir hulle gewees het nie, hulle sou ook aards weer in rustige vaarwater gelei word en tog die doel bereik.

En so sal u mense nog op baie onheil kan reken wat die aarde te wagte staan, deels veroorsaak deur die menslike wil, deels deur My Self aan u toebedeel, om die rigting van u gedagtes te verander, om u met geweld aan u einde te herinner, wanneer u sal sien dat die lewens van baie mense in gevaar is of uitgewis word - wanneer u sal moet ervaar hoe magteloos u self is, wanneer u uself nie tot die Ewige Een wend Wie alleen magtig is nie, maar Wie deur u vergeet word of Wie wil u nie wil erken nie, anders sou u wel die vervulling van Sy Wil tot harte geneem het en dan ook Sy beskerming geniet het in elke nood en elke gevaar, selfs wanneer dit vir u van menslike kant te wagte is.

Leef u met My en dan skenk u aan die wêreldgebeure weinig aandag, omdat u uself en u lotgevalle aan My toevertrou, omdat u My ook vertrou dat Ek u sal help. Skakel u My egter uit u gedagtes uit, dan let u slegs op dit wat My teenstander aanrig, dan hou My teenstander u self deur die gebeurtenisse, wat sy werk is, in betowering, en u belang midde in die draaikolk wat u na onder trek.

Wat daar ookal in die wêreld gebeur, My Wil en My Mag kan dit verban en My Wil en My Mag kan ook die uitwerking van al die bose afwend van u wat by My skuil, wat u toevlug tot My neem, wat uself by My aanbeveel en in My u Vader sien. 

U hoef die wêreld waarlik nie te vrees nie, wanneer u u blik op My sal rig, wanneer u die aardse ryk gering ag, maar ywerig streef na die geestelike ryk. Niks hoef vir u vrees aan te jaag nie, en al woed die hel ook om u, Ek sal u deur alle gevare lei, sodra u met u wil, u liefde en u strewe met My in verbinding sal staan, sodra u blik geestelik gerig is. Daar sal vir u op generlei wyse `n gevaar dreig nie, want daar kan met u niks gebeur nie, behalwe wat dienstig is vir u voltooiing. Streef na u geestelike voltooiing, dan sal u ook geen wêreldse gebeurtenisse of verontrustende voorvalle meer vrees nie, want u sal u veilig verborge voel onder My beskerming.  

Amen

`n Aanduiding op die einde

B.D.6487 - 28 Februarie 1952 

Binnekort loop `n tydperk ten einde en begin daar `n nuwe een. U, mense sal dan hierdie woorde kan glo, want daarom praat Ek nou met u, dat u u lewe nou ook so sal lei, dat u die einde nie hoef te vrees nie. Ek het geen ander doel meer vir u lewe nie. Ek wil u nie sonder rede verontrus nie, Ek wil u nie in verwarring bring, weens dit wat voor u lê nie, Ek wil slegs hê dat u so sal leef soos wat dit My Wil is, dan sal die einde van hierdie tyd maar net gunstig vir u wees, dan sal u uself nie bevrees hoef te maak nie, maar veeleer met vreugde `n geseënde tyd tegemoet gaan.

Ek hoef u nie hiervan in kennis te gestel het nie, want niemand van u weet wanneer sy laaste dag gekom het nie, en dit sou dus vir baie totaal onnodige kennis wees, naamlik dat daar `n verlossingsperiode is wat ten einde loop. Tog kan dit vir elke mens nog `n aansporing wees om ernstig aan sy siel te dink - hy kan hom aanspoor, homself ernstig onder hande neem, wanneer hy herinner word aan die verganklikheid van aardse goedere en nou daarna streef om geestelike goedere te verwerf. Maar hy is nie gedwing om te glo nie.

Tog roep Ek u mense steeds dringender toe: Glo hierdie woorde en doen alles waartoe u in staat is en dit sal u maar net tot seën strek. Want almal van u bevind u nie in `n goeie sielsgesteldheid nie, u sal almal nog aan uself moet werk en het nie meer veel meer tyd daarvoor nie. Moenie verras word nie, maar maak u met die gedagte vertroud om nog maar `n kort tyd gas te wees op hierdie aarde. Hierdie gedagte sal u bewuster laat lewe en u sal u tot My wend om hulp, wanneer u in My sal glo as u God Skepper.

Dink dan aan u lewe tot nou toe en vra uself af of u lewenswandel korrek was voor My oë. Want u ken My gebooie en u almal weet dat die liefde die eerste en vernaamste is, dat u sonder liefde nooit tot geluksaligheid sal kan kom nie en wanneer u aan uself sal moet beken of u lou en onverskillig was teenoor die gebod van die liefde, haal dit dan in. Want daar word vir u baie geleenthede gegee om te werk in die liefde. Oral om u sal u nood sien en u sal helpend kan ingryp, u moet maar slegs die wil hê om goed en regverdig te lewe en ag te slaan op die gebooie van die liefde, wat Ek u alleen terwille van u sieleheil gegee het.

En dink steeds aan u Verlosser Jesus Christus. Roep Hom aan, dat Hy u gedagtes mag lei, sodat u sal ag gee om die goddelike Wil uit te voer. Dan roep u My Self aan en laat My blyk dat u by My wil regkom en dan gaan u ook die regte weg, die weg wat Jesus Christus u voorgegaan het.  

Die einde kom onherroeplik en dit het niks te make met hoe dit dan met u siel gesteld is nie. Maar u het nog steeds tyd om uself voor te berei en daarom kom die waarskuwende Stem steeds weer van bo na u toe: Dink aan die einde. Dit is maar net My Liefde wat u wil red van die verderf, maar Sy sal u nooit dwing nie en u daarom aanspreek in `n vorm wat u kan glo as u gewillig is. As u egter goed sou oplet, sal u veel opmerk wat u sou kan laat glo.

`n Periode loop ten einde en `n nuwe een begin. En dit gaan maar net in vervulling, wat voortdurend voorspel was deur sieners en profete. Want ook hulle het in My opdrag gespreek en dieselfde aangekondig wat Ek nou vir u mense sê, maar u wil is vry; soos wat u wil egter is, so sal ook u lot wees wanneer u aardse lewe verby is. U sal in geluksaligheid kan lewe; maar ook ten prooi val aan die dood, `n eindelose lange tyd van kwelling en duisternis, waaruit u uself nie sal kan bevry nie. 

AMEN

Verontreiniging van lug - water - voedsel

B.D.6855 - 21 en 23 Junie 1957  

Elke mens moet dieselfde van u kan verwag as wat u van hom verwag, U moet elkeen regverdig behandel, soos wat u ook dieselfde van hom sal verlang. U sal nie met verskillende mate meet nie en om selfs te dink dat u groter regte het as u medemens nie, wanneer dit daarom gaan dat u wins maak van dit wat gratis van My aan u geskenk is, wat u nie self vir u verwerf het nie, maar wat alle mense ook netso tot beskikking staan, waaronder geestelike en aardse goedere te verstaan is wat My Liefde en My skeppende Wil altyd vir u bereid hou.

Daarby behoort dus alle gawes wat u uit My hand ontvang, wat u nie vir uself sou kon maak nie, wat daar sonder u toedoen is en wat dus tot u bestaan bydra, wat dus vir u natuurlike lewe vereis word en wat aan geen mens onttrek mag word nie, wanneer sy lewe daardeur in gevaar gebring sal word. Dit is die stoflike ten behoewe van die lewe, waarop elke mens aanspraak moet kan maak, wat hom van die kant van die medemense ook nie onttrek mag word nie, anders sal dit `n oortreding van My ewige ordening wees en verrykende gevolge hê, wat nie alleen gevoel sal word deur die skuldige mense nie, maar ook wat die skepping aanbetref en bygevolg ook tot die ontbinding daarvan kan ly.   

U kan dit begryp wanneer u maar daaroor sal nadink watter bestanddele u vir die lewe nodig het en vir u die verskeidenheid hiervan ernstig bedink, wanneer u lug en water en hulle hoedanigheid en werking vir uself vasstel, wat aan die mens algehele gesondheid skenk, maar ook tot sieklikheid en verwoesting van die organe van die liggaam kan lei, indien daar deur menslike wil `n besmetting van die lug en die water plaasvind, wat ernstige skade (onder andere aan die gesondheid) met hulle saambring. 

Lug en water is gawes van God, wat elke mens nodig het en ontvang dit daarom ook uit My Hand. En die emansipasie van die mense kom al net daarin tot uitdrukking, dat hulle nie daarvoor terugdeins nie om hierdie buitengewoon vername stowwe ten behoewe van die lewe, op so `n wyse te verontreinig, dat daar vir die medemens lewensdreigende beskadiging voortvloei. En so, soos wat elke mens sy eie lewe liefhet, besondig hy homself, wanneer hy sy medemens die noodsaaklikste lewensbehoeftes inperk, wanneer hy daartoe bydra dat die lewe van sy medemens in gevaar gebring word. En onder "die in gevaar bring van die lewe" is ook te verstaan, wanneer dit wat die aarde voorbring aan voeding vir mens en dier, van sy natuurlike hoedanigheid beroof word, wanneer die bodem, waarop dit moet gedy, deur kunsmatige middele `n andere gesteldheid kry en die gekweekte produkte nou ook stowwe daarin bevat wat volstrek nie bevorderlik is vir die menslike liggaam nie.  

Die mense gryp in die natuurwette in, hulle wil dit as te ware verbeter, My skepping dus as gebrekkig voorstel, hulle wil `n hoër opbrengskapasiteit aan die bodem verskaf en hulle gebruik verkeerde middele daartoe. Want hulle kon My maar net vir My seën te gevra het om waarlik ook oorvloedige oeste te mag in.

`n Verder sonde op hierdie gebied is ook wanneer die vrugte geoes word voordat hulle ryp is - wanneer die natuurlike rypingsproses deur hebsug en materialistiese denke vooruitgeloop word en wanneer die menslike liggaam daardeur gedwing word om die stryd aan te knoop met substansies wat nog nie ryp geword het nie, wat nie alleen maar `n suiwer liggaamlike nie -, maar ook `n geestelike aangeleentheid is, wat meestal nie aan u mense bekend is nie.

Dit val egter alles onder die verontagsaming van die wet van My ewige ordening. Die mens berokken sy medemens skade, hy handel nie regmatig teenoor hom nie en dra daartoe by dat die chaos op aarde steeds groter word, omdat net `n lewe op aarde wat volledig in ooreenstemming met die wet van die ordening geleef word, `n korrekte uitwerking kan hê op liggaam en siel. En elke mens het `n reg daarop dat die orde in die natuur in stand gehou bly, want Ek het alles wat daar in die skepping bestaan nie vir èèn mens nie, maar vir alle mense geskape; elke mens het suiwer lug, suiwer water en `n goeie voeding vir sy liggaamlik lewe nodig en geen mens het die reg om sy medemens skade toe te bring nie, wat hy vir homself ook nie sal wens nie. 

In die laaste tyd voor die einde word sal daar egter glad geen rekening mee gehou word met die lewe van die medemens nie, daar sal op allerlei maniere gewetenloos geëksperimenteer word - en steeds maar net uit eersug, hebsug of magsbegeerte; en `n gesonde lewe sal in gevaar gebring word. En dus triomfeer hy, wat al die geskapene sou wil verwoes om weer die gekluisterde daarin vry te kry, in die valse veronderstelling dat dit dan weer aan hom behoort. Die mense wat in stryd handel met die goddelike ordening het hulleself slegs in sy mag begeef, - hulle volg sy influisteringe, en My gebooie, wat liefde en regverdigheid vereis, ag hulle nie.   

Elke mens sal maar net aan homself en aan sy eie voordeel dink en die lot van die medemens sal hom koud laat. En ook sal die lewe van sy medemens nie meer vir hom heilig wees nie, aangesien daar, in die teenoorgestelde geval, dit nie sou kon gebeur wat egter met sekerheid te verwagte is nie; naamlik dat die lewe van alle mense op die spel geplaas word, omdat die goddelike natuurwette omver gewerp word - omdat die elemente eendag met alle geweld `n weg vir hulle na buite sal baan, waartoe die mense self aanleiding gegee het, wat gesondig het teen die goddelike ordening, teen My gebod van die liefde tot God en die naaste.

Amen

Die geslagsdaad, wat saamgaan met dit wat van God verwyder is, gee aanleiding tot ongeloof

B.D.7010 - 4 Januarie 1958

Elke denkende mens sou tot die insig moet kom dat `n, in verhouding kort tydsdurende aardse bestaan, sinneloos en doelloos is, wanneer die "ek" van die mens maar net hierdie kort tydjie bestaan, wanneer hy op die oomblik van sy geboorte sou begin het en op die uur van sy dood geëindig het. Hy sou, wanneer hy `n Skepper aanvaar, hierdie denke as baie kleingeestig moet beskou, - naamlik `n Skepper wat maar net terwille van `n gier, wesens laat ontstaan, terwille van onbeduidende aardse sorge en vreugdes. Of hy moet, wanneer hy homself slegs as `n willekeurige ontstaande produk van die natuur beskou - homself afvra waarom sy verstand en vrye wil sy eie is. Want sulke gedagtes sou vir hom twyfelagtig voorkom dat hy slegs so `n willekeurige produk van die natuur kan wees. Deur die verstand en die vrye wil onderskei die mens homself van alle ander skeppings wat die natuur uitmaak. Derhalwe sou hy tot die afleiding kon kom dat daar `n skeppende Gees bestaan, wat ook verstand en vrye wil - dus Wysheid en Krag - besit. En as hy by hierdie gedagte uitgekom het, dan sou hy ook die sin en die doel van sy bestaan op aarde probeer deurdring het en homself nie maar net tevrede stel om aan te neem dat hy maar terwille van die aardse lewe self geskape is nie.

Elke mens sou deur eenvoudige nadenke by hierdie resultaat kan uitkom, as hy nie reeds die insig verkry het en `n geloof in `n God van Liefde, Wysheid en Almag, waaruit hy self voorgekom het, gehad het nie. Tog word baie mense verwek, gepaardgaande met `n uiterste verwydering van God, - wat aan hulle lig sou wou skenk -, deur mense waarin geen vonkie van liefde in hulleself ontsteek is nie, maar wat nog heeltemal in die mag van die teenstander van God is en wat nou hulle vyandige gesindheid ook in die kind inplant, wat teen wil en dank deur hulle in die wêreld ingebring is en wie se siel deur die digste omhulsel omgeef is, en wat sonder lig en liefde grootword.

Weliswaar hoef die wese van `n kind nie altyd met die van die ouers ooreen te stem nie, daar kan ook `n siel beliggaam word wat bewustelik die stryd teen die gevare van hierdie wêreld opneem - maar meestal word die gesindheid van die ouers op hulle kinders oorgedra en dan kom daar mense in die wêreld in wat hulleself maar net as willekeurige ontstane produkte van die natuur beskou en geen enkele band het met Hom wat ook eers Sy toestemming vir sy ontstaan gegee het, omdat die wil van die ouers ook vry is en hulle natuurlike geaardheid die grondslag is vir die geboorte van kinders. Maar ook by die kinders ontbreek dit nie aan denkvermoë en die vrye wil nie - sodat daar ook vir hierdie mense `n weg is om uit die donker en in die lig te kom. En ook hierdie mense het van God uit die liefdesvonkie in hulleself, en dit is vir hulle ook moontlik om dit te laat ontbrand. En ook na hulle toe stroom goddelike barmhartigheid heen.

Maar hierdie mense vertoef waarlik in die diepste duisternis, wat die doel van hulle lewe slegs in die aardse lewe self sien, wat self meen dat alles verby is op die oomblik van die dood en geen mag bo homself wil herken en aanvaar nie, want hulle gebruik ook nie die gawe van hulle verstand nie, hulle dink nie eenmaal na om vanuit `n ernstige wil die waarheid te deurdring nie, anders sou hulle onherroeplik tot andere insigte gekom het. En so is dit ook daaruit af te lei dat die geslagsdaad `n wapen van die teenstander is, wat die oorwinning gereeld vir hom oplewer in die stryd om die siele van die mense, want hy dryf die mense aan tot onbeperkte sinsgenot, waarin hulle geen weerstand ondervind nie. Ongeremd gee die mense hulleself aan mekaar, ewenwel nie in liefde nie, maar slegs vanuit `n sinlike roes, wat selde iets anders as die verwekking van duistere siele moontlik maak en hierdie duisternis meestal daarin tot uitdrukking kom, deurdat elke basis om te glo, ontbreek, - wat die bedoeling van die teenstander is.

Maar hoogmoed kan ook `n siel, waarin die grondslae tot insig al aanwesig was, verduister, wanneer die verstand homself in verwaandheid as bekwaam beskou om ook die grootste geheime te deurdring. Dan het die teenstander ook sy doel bereik om die mens ongelowig te maak en sy denke in die war te bring .

AMEN

Kenmerke van die nabye einde "Wie ore het om te hoor ... "

B.D.7018 - 16 Januarie 1958

Daar sal nog baie mense wees wat die barmhartigheid van God sal ondervind deurdat hulle op `n ongewone manier deur Hom aangespreek sal word, want Hy ken die graad van rypheid van elke afsonderlike siel, Hy sal ook weet wie homself deur Sy barmhartigheid sal laat aanraak, en Hy wil almal te hulp kom wat van goeie wil is, maar wat homself op verkeerde weë bevind. En so sal nog baie mense besluit om om te draai, van wie die omgewing dit nie sou verwag het nie en hulle sal dikwels `n duidelike vermaning wees vir hulle medemense, asof dit preke kon gewees het, wat in alle lewendigheid uiteengesit word. 

God maak nog Sy skape byeen, voor die einde kom en Sy lokroep bly nie altyd sonder `n gevolg nie. En tog bly die wil van elke mens vry. Daarom is geen enkele ongewone barmhartigheidsgawe ook dwingend nie. Dieselfde gawe kan vele keer op dieselfde wyse aangebied word, maar nie almal sal so daarop reageer as enkeles nie. Alleen dit moet steeds weer aan u, mense gesê word, dat God elke siel tot aan die dood van die mens probeer win, dat Hy nie ophou om Sy hand na hom uit te reik nie, waar hy dit slegs hoef aan te gryp om vir ewig gered te wees. En die laaste tyd op hierdie aarde sal `n ongewone tyd van barmhartigheid wees, omdat die aktiwiteite van die teenstander ook `n ongewone omvang sal aanneem.

En al woed hy hoe erg in hierdie tyd, tog het elke mens die moontlikheid om ook met die barmhartigheidsgawe van God in aanraking te kom, maar sy vrye wil sal kies of en hoe hy hierdie laaste gawe sal benut. Die geringste wil om net die korrekte op aarde te doen en te voldoen aan die eintlike opgawe op aarde, kan hom al duidelike aanwysinge oplewer, omdat God so `n wil sal beloon, omdat Hy ooreenkomstig met hierdie wil Homself vir die mens te siene gee - omdat Hy hom sal aangryp en die korrekte weg liefdevol opdring. 

Maar ook die werksames van die teenstander van God kom steeds duideliker te voorskyn en hulle sou baie mense se oë kon open en baie sou kon besef wie daar in die laaste tyd sy septer swaai. Maar die gewetenloosheid van die mense maak hulle ook blind jeens wat gebeur, wat `n sataniese invloed bewys. En geen mens word met geweld siende gemaak nie, hy word steeds net toegeroep: "Wie ore het moet hoor - wie oë het moet sien ... !"

En dit sal `n duidelike kenmerk wees van die nabye einde en die werksaamheid van die vors van duisternis: dat daar na uitbundige lewensvreugde, sinlike genot en `n luukse lewe gesoek en na gestreef sal word, dat hy die mense sal aanspoor tot handelinge van die laagste soort, dat alles uit sy ordening sal raak en dat daar geen enkele harmonie meer te vinde sal wees nie, sowel in die samesyn van die mense, maar ook in die tot stand bring van dinge en die werksaamheid op elke gebied. Alles sal verward en verdraaid wees, die goddelike ordening sal omver gewerp wees, dit sal in `n toestand wees soos wat dit byna nie meer erger aan gedink kan word nie.

En tog is die Barmhartigheid van God nog aan die werk, te midde van hierdie chaos en wil die mense nog red voor die ondergang. En slegs die goeie wil is nodig dat Sy barmhartigheid werksaam word - wat steeds weer deur enkeles opgebring sal word en wat hulleself nou ook kan bevry uit die boeie van hom wat daarom abnormaal aan die werk is, omdat hy weet dat hy nie meer veel tyd oor het nie. 

AMEN

Wees op hoogte van die doel en motivering van u aardse lewe

B.D.8020 - 16 Oktober 1961 

U behoort altyd te weet dat u bestaan as mens op die aarde `n motivering en `n doel het. U is nie deur `n gier van die Skepper in die wêreld geplaas nie, maar u geskapenheid hang af van geestelike gebeurtenisse wat gebeurtenisse as basis het, wat hulleself ondenkbare lang tye gelede in die ryk van die geeste afgespeel het.  

Daar was `n verandering voltrek in die ryk van die wesens wat My Liefdeswil buite My geplaas het. Die wet van die ordening, waarin alles moes verkeer wat volmaak was, was omver gewerp. Die volmaakte wesens, wat deur My buite My geplaas was, het na die teendeel verander, hulle het uit die wet van die ordening getree en onvolmaak geword - maar hierdie verandering van die wese het plaasgevind vanuit `n vrye wil, dit wil sê, die wil van die wesens het hulleself verset teen die bestaande ordening, hulle het teen My Self as hulle God en Skepper in opstand gekom, waarvan hulle ten volle bewus was, omdat hulle in die lig van die insig gestaan het.  

Die gebeure in die ryk van die geeste is dus die rede van u bestaan as mens op hierdie aarde. Want u is die geestelike wat uit vrye wil van My af weggegaan het, u was die wesens wat eenmaal in hoogste volmaaktheid buite My geplaas was en u wese in vrye wil verander het inteendeel, u is die gevalle geeste. Dog tussen u afval van My en u bestaan as mens lê ewighede, eindelose lange tye waarin die gevalle wesens `n proses moes deurmaak om te verander, waarin hulle blootgestel was aan onbeskryflike lyding en kwelling, waarin hulle hulleself weer uit die diepste diepte langsaam positief ontwikkel het, steeds onder My leiding. Want niks kan ewig van My geskei bly wat eenmaal van My uitgegaan het nie. En dus het u eenmaal die trap van u ontwikkeling bereik waarin u as mens oor die aarde gaan om die laaste korte trajek af te lê na Hom toe van Wie u uitgegaan het, om die terugkeer in vrye wil te bewerkstellig na u God en Vader, van Wie u uself eenmaal verwyder het, vanuit `n verkeerd gerigte wil.   

Wanneer u u menswees so sal beskou, sal u leer om te begryp hoe belangrik die menswees vir u is, u sal die aardse lewe nie meer as doel op sigself bekyk nie, maar as middel tot die doel en u sal dit bewustelik naleef. Maar dit is moeilik om u oor te haal om te glo dat u nie `n gier van u God en Skepper is nie. Want u het geen bewyse vir dit wat Ek aan u bekend maak nie. Maar u moet maar eenmaal ernstig daaroor nadink dat u self en ook alles wat u omgeef, wonderwerke is wat nie willekeurig kon ontstaan het nie - en u sou deur ernstige oordenking ook een God en Skepper herken en daarvan oortuig wees dat niks doelloos is nie en dat u aardse lewe dus ook `n doel moet dien.

En u sou u met die Skeppingsmag wat nou deur u ingesien is, moet probeer verbind, wat altyd moontlik is deur gedagtes, deur gebed en deur werke van liefde. En in die verbinding met My sal daar vir u `n lig begin te straal, seer spoedig sal `n sweempie van die insig wat u eenmaal in oorvloed besit het, u verlig. En die lig in u sal steeds helderder  straal, hoe inniger u die verbinding met My soek en u sal beantwoord aan die doel van u aardse lewe. U sal die verandering voltrek in vrye wil, die ommekeer van u wese terug na volmaaktheid, soos wat u gestaan het in die allereerste begin.

U sal die liefdesvonkie in u ontsteek en tot `n heldere vlam laat ontvlam, en dit is dieselfde as wat u weer in die wet van die ewige ordening binnegaan, waarin al die volmaakte moet verkeer. En u sal `n ewigdurende ontwikkelingsproses kan afsluit, om as resultaat weer My Oerwese aan te geneem het – u weer omvorm het tot liefde en weer die goddelike volkome wesens te wees soos wat u in die allereerste begin was. Dit is die doel van u lewe op aarde wat u daartoe moet bring om bewustelik na te leef, omdat die laaste stadium in die eindelose lange ontwikkelingsgang wesens as resultaat sal oplewer, om as geheel vergeestelikte wesens in alle volmaaktheid van hierdie aarde te skei en te kan binnegaan in die ryk van die lig en die geluksaligheid van waar u eenmaal uitgegaan het.

AMEN

Aankondiging van die einde en tekens van die tyd

B.D.8310 - 25 Oktober 1962 

Dit is die aankondigings van `n nabysynde einde, wat vir die mense ongeloofwaardig voorkom en wat hulle daarom afwys en hulle ook laat twyfel aan die waarheid van alle geestelike boodskappe wat Ek na die aarde toe stuur. En tog sal dit nie meer lank duur voordat hierdie aankondigings in vervulling sal gaan nie, want My Woord is Waarheid. En juis die omstandigheid dat die mense geen lang tyd meer het om hulle wese te verander tot liefde nie, gee My aanleiding om steeds weer op die einde te wys en hulle ernstig aan te spoor om My woord aan te hoor en daaraan beantwoordend nou hulle lewe te ly. 

Maar die mense wil nie glo nie en Ek kan geen dwang uitoefen op hulle denke en wil nie, Ek kan hulle alleen maar in kennis stel van dit wat hulle te wagte staan en moet dit aan hulle vrye wil oorlaat hoe hulle so `n kennisgewing sal beoordeel en benut. En aangesien dit aan die einde oor `n gebeurtenis gaan wat nog nie op hierdie aarde plaasgevind het nie, aangesien die mense nou nog niks soortgelyk ken nie, vind hulle ook die geloof daaraan moeilik, ofskoon Ek vanaf die begin van hierdie tydperk op aarde steeds maar weer op die einde gewys het. Maar hulle sou ook op die tekens moet let wat Ek vooraf vir u sê.

En hulle sal insien dat die voortekens toeneem en dat daar ook, suiwer wêrelds gesien, `n verandering móét kom, want alles dui daarop, ook die mense bevind hulleself op `n vlak wat hulle tot nadenke moet stem - daar heers geen liefde meer nie, veeleer oortref die mense mekaar in liefdeloosheid, daar is geen harmoniese samelewing meer nie, inteendeel, die mense is mekaar vyandiggesind en laat hulle lae drifte en hartstogte vrylik loop, hulle jaag materiële dinge na en streef na geen enkele geestelike band nie. Hulle is soos wat hulle was ten tye van die sondvloed, die mense het maar net wêreldse genot gesoek en het dit ook op onregmatige wyse aan hulleself verskaf, omdat die liefde volledig verkoel was. En wie met oop oë om homself heen kyk, moet ook die tekens van die eindtyd herken en weet dat die vereffening eenmaal moet kom, dat die Mag en regverdigheid van `n God eenmaal op die voorgrond moet tree, indien daar tenminste nog aan `n God geglo word. En as hierdie geloof egter heeltemal ontbreek, dan het die mense waarlik op `n geestelike laagtepunt aangekom, wat ook `n einde van hierdie aarde na hulleself toe trek.   

Maar van My kant af kan niks anders gedoen word as maar steeds weer te wys op die einde nie, deur die mense steeds weer deur die mond van profete en sieners aan te spreek en hulle opheldering te verskaf oor die oorsaak en gevolg van die lewens van die mense; hulle egter steeds die wilsvryheid laat om aan die verkondigers van My woord te glo al dan nie. Tog, vinniger as wat u dink, sal u elke noodlot sien afspeel, u sal almal, wat nie die barmhartigheid ontvang het om voortydig (van die aarde) weggeroep te word nie, die tyd moet deurmaak. Want My verlossingsplan is sedert die ewigheid vasgestel en sal ook uitgevoer word, omdat ook die tyd vervul is en daar aan die geestelike in hierdie verlossingsperiode toegestaan word om vry te raak uit hierdie vorm. 

En selfs die uitermate kort tyd wat nog vir u oorbly tot aan die einde, kan voldoende wees om definitief vry te raak, wanneer u deur u ernstige wil laat blyk dat u aan die doel van u lewe op aarde beantwoord en bewustelik afstuur op My en My vra om aan u hulp te verleen met u vervolmaking. Want aan hierdie ernstige vraag sal waarlik gevolg gegee moet word. Ek sal u help uit elke geestelike nood en u in diepe erbarming na My toe trek, sodat u nie weer vir `n eindelose lang tyd verlore sal gaan nie, wanneer die einde van hierdie aarde aangebreek het.

Amen
Die lae geestestoestand van die mense vereis `n einde

B.D.8427 - 3 Maart 1963  

Wie eenmaal deurdring is in geestelike kennis, kan homself ook `n oordeel veroorloof oor die geestestoestand van die mensdom, en hy sal insien dat daar ook geen geestelike vooruitgang op hierdie aarde meer kan wees nie. Hy sal kan nagaan dat die gebooie van die liefde tot God en die naaste slegs nog heel selde in ag geneem word en dat die verontagsaming van hierdie gebooie voortdurend groter duisternis tot gevolg het. Hy sal ook weet dat die vrye wil van die mense self deurslaggewend is en dat ook dit misbruik word, omdat hulle hulleself in toenemende mate na die teenstander van God wend en dat hy daarom ook die mense in sy diens mag kry. 

Wel sou daar redding kon bestaan het, as die mense maar bereid was om God se Woord aan te neem, wat HY Self na die aarde toe stuur en dat dit ook waarlik die krag het om `n verandering van die menslike denke te bewerkstellig. Maar juis hierdie bereidheid ontbreek en so gaan die mensdom onherroeplik die einde tegemoet, sodat daar aan die toestand van materiële gerigtheid `n einde gemaak sal word en `n nuwe verlossingsperiode ingelei sal word, wat die eindelose val terug in die diepte sal teenhou, en dat die wesens wat as mens gefaal het, weer opgeneem sal word in die terugvoeringsproses, volgens die goddelike Wil. 

Vir hom wat deurdring is in geestelike kennis, is al die gebeure ook begryplik, hy weet dat `n tydperk van verlossing ten einde loop en dat daar `n nuwe tydperk gaan begin, omdat hy op die hoogte is van die oorsaak van die toestand van die materiële gerigtheid van die mense en ook dat God se Liefde steeds weer nuwe moontlikhede skep om die wesens, wat eenmaal uit Hom voorgekom het, na hulle doelwit te voer. En slegs deur sulke mense wat met geestelike kennis deurdring is, kan `n bietjie hulp aangebied word, deurdat hulle ook die medemense in kennis sal stel van hulle kennis - maar ook nou weer moet die vrye wil bereid wees om sulke kennis aan te neem. En die wil van die mense is uitermate verswak.

Weliswaar kan die mens homself altyd in die toestand van krag plaas om ook `n sterker wil te verkry, maar daarvoor is dit nodig dat hy self in die liefde leef en die weg inslaan na Jesus Christus, wat deur Sy kruisdood onmeetlike barmhartigheid verwerf het, dus ook versterking van die wil. Werke van liefde sal die mens steeds krag gee en een roep tot Jesus sal versterking van die wil gee, want dan is die wil ook al nie meer heeltemal van God afgewend nie, want wie in die liefde werksaam is, bring ook die band met God, as die ewige Liefde, tot stand. En wie Jesus Christus aanroep, erken Hom as Verlosser van die wêreld en bygevolg ook God Self, Wie in Jesus Christus mens geword het.

U almal sal dus aan die toestand van swakte kan ontsnap, u is nie in u kragteloosheid aan uself oorgelaat nie, veeleer het u altyd die krag tot u beskikking, wanneer u maar daarna verlang. En u sal steeds daaroor ingelig word van die kant van hulle wat die kennis besit, maar solank u hart en ore afgesluit sal bly, sal die woorde sonder effek by u verbygaan en sal u in u swakheid en duisternis bly en kom u die doel van u lewe nie na nie. Dwang word egter nie van die kant van God op u uitgeoefen nie, u wil is volledig vry gelaat oor hoe u die onderrigting van u medemense sal opneem, maar dit word vir u aangebied, sodat u ook self hierdie besluit sal kan neem.

Wanneer u eie wil homself egter daarteen sal verset en u nie die weg uit die toestand van duisternis kan vind nie, sal u in `n netwerk van leuens en dwaling verstrik word, dat u dan self nie meer die krake sal kan lap nie, omdat dit u gebonde sal hou en u deur die teenstander van God self, omvergewerp sal word. En dan bly daar nog maar die een moontlikheid oor: Om die mag van die teenstander te breek, dit wil sê, hom die moontlikheid ontneem om die mense op die aarde in die noute te bring, wat `n uitmekaarval van die aarde met al haar skeppings, asook van alle lewende wesens, ingesluit die mens, beteken - vir u mense, dus `n einde, met die kluistering in die harde materie wat daarop sal volg, en `n omvorming van al die materiële skeppings ten behoewe van die opneming van die nog gebonde geestelike wat hulleself nog eweneens positief moet ontwikkel op hierdie aarde. 

`n Geestelike ommekeer op hierdie aarde is nie moontlik nie, omdat die mense nie die wil daartoe het nie. Maar wat daaropvolgend sal kom, sal ook `n geestelike ommekeer sigbaar maak, want na die ondergang van die ou aarde, sal daar `n nuwe aarde ontstaan met onvergelykbaar mooi skeppings, met geestelike ryp mense, wat hulle geloofs- en wilsbeproewing op hierdie aarde deurstaan het en as stam van die nuwe mensegeslag op die nuwe aarde geplaas sal word. Want hulle sal `n gees hê wat opgewek sal wees, hulle sal op hoogte wees van die Liefde van God en Sy bestuur en werksaamhede in die heelal en hulle sal ook weet dat alle skeppings maar net daartoe dien om al die eenmaal gevalle geeste heeltemal ryp te laat word, hulle sal weet dat die goddelike ordening in ag geneem moet word en dat alles wat uit die goddelike ordening tree, eindelose tye nodig sal hê om eenmaal weer die doel te bereik, naamlik om hulleself binne die wet van die ewige ordening aan te pas en `n lewe van onbaatsugtige liefde te ly. 

En aan die einde van een tydperk op aarde sal die liefde onder die mense volledig verkoel wees, dus sal daar dan ook die diepste duisternis op aarde wees, want slegs die liefde is die lig wat kan dring deur die duisternis. En slegs die wat in die liefde leef, sal ook in geestelike kennis kan deurdring, hulle sal die lig self in hulle laat ontbrand en vir hulle sal alle verskrikkinge van die duisternis verby wees. En die helder lig sal die nuwe aarde verlig en alle mense sal in die lig wandel, want hulle sal in die liefde lewe en hulle gaan saam met God, Wie Self die Liefde en die Lig van ewigheid is.

AMEN 

Die misbruike van goddelike gawes (talente)

B.D.8660 31 Oktober 1963

Moenie glo dat u My ordening van ewigheid af, ongestraf sal kan omverwerp nie, moenie glo dat daar vir u `n seën sal voortvloei deur te doen wat teen My wetlike ordening ingaan nie. En dit sal steeds die geval wees, wanneer u die gawes misbruik wat u as mens ontvang het, wat u funksies in werking sit, wat u wil aanleiding gee om werksaam te wees. 

Die mens is vernuftig geaard, hy is `n skeppingswerk wat My liefde, Wysheid en Mag toon, al sy funksies is sinvol en kon alleen maar deur `n Skepper uitgedink word, Wie se Wysheid onoortreflik is - dit is alleen so dat die liggaamlike geaardhede verskillend is, dat alle mense nie oor dieselfde kapasiteite beskik nie en ook die wil wat hulle benut, swakker of sterker is. Dus is die mense verskillend van aanleg in hulle “kan” en “wil”, hulle word ook nie ewe sterk deur My Krag deurstroom nie, omdat dit ook van die wil van die mens afhanklik is of hy vir My Krag vra, wat hom altyd ter beskikking staan, of dat hy alleen maar sy (eie) lewenskrag gebruik wat hom natuurlikerwyse ook swakker of sterker toestroom. Dus kan een mens wat liggaamlik heeltemal gesond is, oor meer lewenskrag beskik as `n mens wat `n verswakte liggaam het; maar laasgenoemde kan weer deur regstreeks om My Krag te vra, sy eie krag merkbaar vergroot en daarom ook prestasies volbring wat die van sy medemens oortref.

En so het die mens ook talente gekry om homself ook op verskillende maniere te openbaar. Al hierdie talente is gawes van My kant af, barmhartigheidsgawes, wat die mens in die aardse lewe korrek moet gebruik, deurdat hy weer sy medemens volgens sy kragte van diens moet wees, want alle talente sal saam wil ontwikkel en daardeur tot seën of tot vreugde werksaam wees, met voorbehoud dat die mens steeds in die goddelike ordening verkeer. Maar al die goddelike kan ook deur die inwerking van My teenstander vervorm word. Want wat hy kan doen om die goddelike ordening omver te werp, sal hy nie onbeproef laat nie. Hoe meer die mens nou van hom afhanklik raak, hoe meer sal die teenstander die geloof aan `n God by hom in die grond kan boor, sal hy hom ook kan beïnvloed om die vermoëns wat in hom aanwesig is, die talente, verkeerd te ontwikkel. 

Hy sal hom die gevoel, die ontvanklikheid, ontneem vir al wat in ooreenstemming met die goddelike ordening is, hy sal die "natuurlike harmonie" wil vernietig. Hy (die mens) sal altyd so dink, wil en optree dat dit teen hierdie ordening, hierdie harmonie, sal indruis. Die denke en gevoel van die mens word dan in die war gebring deur die invloed van die teenstander. En daar ontstaan dan verwronge beelde, karikature, dit maak nie saak op watter gebied die mens besig is nie. 

Die mense sal verkeerd dink en hulle gedagtes neerskryf, sodat daar geskrifte sal ontstaan wat nie tot seën van die medemens is nie, hulle sal totaal verkeerde gevolgtrekkings postuleer (veronderstel) wat die leser, wat nog in die goddelike ordening verkeer, geen voldoening kan gee nie. En slegs die aanhangers van die teenstander sal dit staaf en aanneem. Tog sal hulle siele niks daarby wen nie, inteendeel sal hulle dit wat hulle nog besit, verloor.

En so sal die mees verskillende talente misbruik word op aandrang van die teenstander. Wat hulle nou in die lewe roep, sal steeds verwronge beelde wees van dit wat Ek die aan die mense gegee het om hulle gelukkig te maak. Hande, oë en ore word in hulle funksies misbruik, die uitwerking daarvan sal disharmonies en vervorm wees, want hulle word gelei deur hom wat teen die goddelike ordening is, teen die volmaakte is en wat die mense ook tot hulle werksaamhede aanspoor om hulleself teen My te draai, deurdat hulle werke tot stand bring wat alles bewys, behalwe (dat dit voortkom uit) goddelike gawes wat die mens ontvang het, wat veelmeer hulle oorsprong het in `n gebied waarin alles buite die ordening getree het.

En dat hierdie voortbrengsels van sataniese werksaamheid ook weer hulle instemming vind, dui die geestestoestand van die mense aan, want hulle is nie van nature so geskape nie en dit ontbreek dat hulle om iets korrek te beoordeel, veeleer verwar hulle ongelowigheid hulle sinne, hulle kan nie helder dink nie, selfs wanneer hulle verstand, aards gesien, skerp is, maar hulle geestelike blindheid kom in hulle foutiewe oordeel tot uitdrukking, hulle het nie meer die vermoë om harmonie en disharmonie te onderskei nie en steeds meer mense, met dieselfde geestelike gesindheid, sluit hulleself by hulle en hulle oordeel aan.

En hierdie misvorming van kreatiewe voortbrengsels is maar net `n teken van die groot geestelike verwarring, `n teken van die openlike werksaamheid van My teenstander en daardeur ook `n teken van die nabye einde, want `n rypwording van die siel is nie meer gewaarborg nie, omdat sy haarself spoedig nie meer in die goddelike ordening sal bevind nie. Al My skeppings getuig van Wysheid, Liefde en Almag en Hulle moet ook te sien wees in die menslike skepsels en werksaam wees, alles moet harmonie uitstraal en die mens se siel wat op My gerig is, weldadig wees. Wie egter deur sy verkeerde instelling teenoor My, nog van My verwyderd is, deur ongeloof of `n lewe in dwaling, mis ook die gevoel vir welke harmonie dan ook, omdat sy siel nog behoort aan hom wat My teenstander is.

Amen

Verskillende geloofsrigtings. - Skyngodsdiens

B.D.8686 - 27 November 1963

Die is net soos ten tye van die koms van Jesus op die aarde. Die mense dink nog net so verward, hulle staan dieselfde dwaallere voor, hulle glo om die enigste waarheid te besit en bevind hulleself tog in die middel van onwaarheid. Hulle plaas hulleself, net soos toe, in niksseggende geloofsrigtings en tog wyk hulle almal van mekaar af, elke rigting kom op vir sy eie opvattinge en elke geloof maak aanspraak op die waarheid van sy lering. En die aantal geestesrigtinge het aansienlik toegeneem, dat daar nie slegs `n paar teenoor mekaar staan nie, inteendeel het die velerlei menings tot velerlei geloofsgemeentes gelei, wat alle aanhangers probeer wen en fanatiek vashou aan die geestelike opvattinge wat hulle voorstaan.

En dit is so nodig dat die waarheid na die mense gebring word, dat hulle eenmaal te wete kan kom wat God van die mense verlang. Dit is nodig dat die Wil van God aan hulle bekend gemaak word, dat hulle Sy leer kan insien en wat die vervulling van Sy Wil en die doel van die aardse lewe is. Elke kerk of geloofsrigting leer dat die Wil van God deur hulle verkondig word, en tog stem die verskillende geloofsrigtinge nie met mekaar ooreen nie. Ten tye van die koms van Jesus op aarde, net soos nou, het die mense behae geskep in die uitoefening van velerlei gebruike, daar was fanatieke godsdiens bedryf, waaraan al die lewende (egter) ontbreek het, sodat die mense geen innige kontak met hulle God en Skepper tot stand kon bring nie.

En tans is dieselfde op te merk: `n formele godsdiens waar met alle gewoontes en gebruike rekening gehou moet word, wat vir die wêreld die band met God demonstreer, sodat die hart van die enkeling ver verwyderd is van hierdie innige band met Hom. Dit is alles skyn en bedrog, en daar is geen waaragtigheid meer in die lewenswandel van die mense nie. Hulle behoort nog maar net aan die aardse wêreld en selfs wanneer hulle die skyn wil wek dat hulle met God verbind is, is dit dooie vorme wat hulle in ag neem, maar hulle siele bly onaangeraak. En teen hierdie skyngodsdiens sal u moet stry, u wat die waarheid van God ontvang, en daaraan dink dat ook Jesus Homself tydens Sy lewe op aarde nie ingehou het vir diegene wat die dwaalleringe voorgestaan het en probeer het om hulle skyngodsdiens te regverdig as "die alleen aan God welgevallige" nie, en wat alles verdoem het wat in stryd was met hulle leerstellings.

En die mense sal hulle geestelike opvattinge, wat hulle van die mense oorgeneem het, nou ook nie wil opgee nie en hulle sal daarom steeds in dwaling verkeer, omdat hulle weier om die suiwere waarheid aan te neem, wat hulle slegs van bo - deur die ewige Waarheid –geskenk kan word. Maar om so `n barmhartigheidsgeskenk aan te neem, vereis die vrye wil. Die waarheid kan nie onder dwang aan die mense gestuur word, wat nie bereid is om haar aan te neem nie. En daarom is dit moeilik om die dwaalleringe uit te roei, selfs wanneer die verkeerdheid daarvan aan hulle met redes omklee en reggestel word. Daar sal maar steeds weinig wees wat oopstaan vir dit wat God Self na die mense toe stuur, omdat hulle so `n openlike werksaamheid van God nie wil aanvaar nie, omdat hulle heeltemal niks daaroor wil weet nie dat God Sy Gees uitstort oor diegene wat homself bereidwillig vir Hom oopstel om die suiwere waarheid uit God te ontvang.

Voor die koms van Jesus op aarde, voor Sy kruisdood, was die uitstorting van die Gees in `n mens nie moontlik nie en daarom het die wêreld haarself in die grootste dwaling bevind. Na Sy kruisdood egter, kon die Waarheid by die mense inkom en sodoende was dit moontlik dat die mense algehele opheldering gegee kon word oor: Of en wanneer hulle denke verkeerd was, hulle kon deur die Gees onderrig word en hulle van elke dwaling ontdoen. Tog was die mense nie gedwing nie en daarom het die dwaling steeds weer binnegesluip, wat as Waarheid verdedig was en oorgelewer was met `n hardnekkigheid wat dit moeilik maak om die mense van hulle foutiewe denkbeelde te oortuig en hulle hulleself daarom ook steeds sal verset om die suiwere Waarheid uit God aan te neem en die dwaling op te gee.

En tog moet daar terwille van die Waarheid self, alles probeer word om die mense in hulle opvattinge te laat wankel, daar moet gepoog word om hulle tot nadenke te bring, daar moet alles gedoen word om hulle die suiwere Waarheid te laat toekom, want hulle kan maar net die einddoel bereik op die weg van die Waarheid. Solank hulle nog verkeerd dink, sal hulle in die ryk hierna die geluksaligheid, wat steeds net deur `n helder lig gewaarborg kan word, nie deelagtig word nie. Slegs die Waarheid skenk lig, daarom bring slegs die Waarheid die geluksaligheid, omdat ontelbare wesens weer daarmee gelukkig gemaak kan word en die geluksaligheid in die geestelike ryk in die deurstuur van lig bestaan. 

Daarom kan u mense nie in `n verkeerde denke beland nie, daarom word die Waarheid steeds weer vir u aangebied, daarom word alles van die kant van God gedoen sodat u denke korrek gerig is, maar u moet self die wil hê om in die Waarheid te wandel. Want in die geestelike ryk is dit nog belangriker dat u in die Waarheid wandel as op aarde, want daar sal u nie sonder Waarheid salig kan wees nie. En wanneer u al op aarde geen aandag geskenk het aan u duistere toestand nie, sal dit u in die geestelike kwel, omdat slegs lig alleen geluksaligheid is en lig steeds maar net van die Waarheid uitstraal, van God Self, Wie die Oerlig van ewigheid is. 

Amen

`n Hernieude verwysing na die einde

B.D.8876 - 29 Oktober 1964

Hoe dikwels was u al gewys op die nabye einde, hoe gereeld al word u aangespoor om nie onverskillig deur u aardse lewe te gaan nie en ywerig arbeid aan u siel te verrig, maar u doen niks om die vreeslike lot van `n hernieude kluistering (in die materie), te ontgaan nie. U glo nie in hierdie aanwysings nie, totdat dit u dan met geweld sal oorval en u dan nie meer in staat sal wees om u denke en wil te verander nie. Want die tyd wat Ek daarvoor vasgestel het, word bewaar en die laaste dag sal kom soos `n dief in die nag.

Tog sal u nog voor dit flink uit die slaap wakker geskud word. Want elke groot gebeurtenis werp sy skaduwee vooruit. En ook dit sal vir u onbegryplik voorkom, want die elemente van die natuur sal hulleself op so`n geweldige manier uiter, dat baie mense weggeruk sal word en daar `n groot weeklaag sal opstyg. En tog sal hierdie natuurgebeure slegs tot gevolg hê dat die mense minder as ooit die werksaamhede van `n hoogste Mag sal aanvaar, dat hulle twyfel aan hierdie Mag groter sal word, omdat `n God van Liefde nie daarin herken kan word nie, terwyl ontelbare mense hulle lewe moet gee. 

Maar hoe moet Ek u `n teken gee van My Mag en Krag? U wat nie by magte is om te glo aan hierdie Mag aan waaraan u tog almal oorgelewer is nie.

Spreek Ek u aan met `n sagte stem, dan hoor u My nie, want u sluit u ore en oë en kan die sagte lig nie sien wat na u toe straal nie. En waar u geen ag slaan op My sagte aanspreek nie, moet Ek harder tot u spreek, so hard dat niemand hierdie Stem meer kan ontken nie. Maar vir uself sal u alle uitvlugte versin om maar nie toe te gee dat u deur God aangespreek  word tot u eie heil nie. Dog, diegene wat hierdie waarskuwende stem herken, wat My Self sien in die woede van die natuurelemente en hulle toevlug na My toe sal neem, sal ook gered word, want al verloor hulle ook die liggaamlike lewe, gaan hulle tog met `n besef van `n God oor in die ewigheid in en daar kan hulle weg omhoog voortgesit word. Maar nie lank na hierdie ingrype nie, sal die einde kom, al klink dit vir u nog so onwaarskynlik. 

Die einde is voorsien as die einde sedert ewigheid en niks kan My beweeg om daarvan af te sien nie, want Ek dink daarby nie net aan die mens wat in sy laaste wilsproef faal nie, maar alle skeppings lê My na aan die hart, wat in hulle ontwikkeling nog onder die mens staan, maar wat ook My wesens is aan wie Ek My medelye wil skenk en hulle opwaarts wil lei. En vir die doel moet die aarde hernu word, die oppervlak van die aarde moet `n totale verandering ondergaan en die dag hiervoor is definitief vasgestel. En u, mense moet gesê word dat u moet let op die tekens van die tyd, dat Ek u gesê het: "dit sal wees soos ten tye van die sondvloed". Met volle teue sal die mense geniet, hulle sal geen uitweg meer vind uit hulle sondes nie, want hulle hou maar net van hulself en hierdie verkeerde liefde veroorloof hulle alles. 

En daar sal `n verwarde denke plaasvind, omdat niemand meer sal ag slaan op die goddelike woord wat aan hulle Sy Wil duidelik te kenne wil gee nie. En dan kan u nog `n kort tyd van geloofstryd verwag, en dit is die laaste fase voor die ondergang, dit is die tyd waarin myne hulleself sal moet bewys, waarin hulle My moet bely as hulle Heer en God, as hulle Verlosser, om dan gered te word, om binne te kan gaan in die paradys van die nuwe aarde.

Die uur van die oordeel is baie naby en tog wil die mense niks daarvan hoor nie en hulle aardse lewe verder in onverskilligheid en gewetenloosheid leef, en al maak hulle hiervan ook hoe baie ophef, die geloof daaraan ontbreek hulle en sonder geloof sal hulle nie hulle lewenswandel verander nie. Maar die dag sal kom soos `n dief in die nag en diegene kan homself gelukkig prys wat My woorde geglo het en so sal lewe dat die dag hulle geen skrik sal aanjaag nie, wie daarom ook sal standhou tot aan die einde. 

Amen
